
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
ՈՐՈՇՈՒՄ
8 ապրիլի 2015 թվականի №64Ա
քաղ. Երևան
«ԴԱՆԿՈ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ ՏՐԱՄԱԴՐՎԱԾ №9/1-47 ԹՈՒՅԼՏՎՈՒԹՅՈՒՆԸ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎԻ 2009 ԹՎԱԿԱՆԻ ՍԵՊՏԵՄԲԵՐԻ 23-Ի №594Ա ԵՎ ՀՈԿՏԵՄԲԵՐԻ 14-Ի №650Ա ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

 Հիմք ընդունելով «Էլեկտրոնային հաղորդակցության մասին» Հայաստանի Հանրապետության օրենքի 12-րդ հոդվածի 1-ին մասը, 17.1 հոդվածը, Հայաստանի Հանրապետության հանրային ծառայությունները կարգավորող հանձնաժողովի 2011 թվականի մայիսի 11-ի «Ռադիոհաճախականություն​ների օգտագործման թույլտվու​թյունների կասեցման և դադարեցման կարգը հաստատելու մասին» №231Ն որոշումը, հաշվի առնելով «ԴԱՆԿՈ» սահմանափակ պատասխանատվությամբ ընկերության 2015 թվականի մարտի 26-ի դիմումը և Հայաստանի Հանրապետության հանրային ծառայությունները կարգավորող հանձնաժողովի 2014 թվականի հունիսի 11-ի №172Ա որոշումը, որով «ԴԱՆԿՈ» սահմանափակ պատասխա​նատվությամբ ընկերու​թյունը պարտավորեցվել է 2012 թվականի հոկտեմբերի 1-ից մինչև 2014 թվականի հունիսի 10-ն ընկած ժամանա​կահատվածի համար ռադիոհա​ճա​խականության օգտագործման վճարի մասով հաշվարկված 417 100 (չորս հարյուր տասնյոթ հազար հարյուր) դրամ պարտքը փոխանցել Հայաստանի Հանրապետության պետա​կան բյուջե (գտնվում է հարկադիր կատարման փուլում)` Հայաստանի Հանրապետության հանրային ծառայությունները կարգավորող հանձնաժողովը որոշում է.

1. Ուժը կորցրած ճանաչել՝ 

1)  «Հեռահաղորդակցության հանրապետական կենտրոն» փակ բաժնետիրական ընկերության կողմից 2003 թվականի հունիսի 3-ին «ԴԱՆԿՈ» սահմանափակ պատասխա​նատվությամբ ընկերու​թյանը տրամադրված ռադիոէլեկտրոնային միջոցների տեղա​դրման համար ռադիոհաճախությունների հատկացման №9/1-47 թույլտվու​թյունը,
2) Հայաստանի Հանրապետության հանրային ծառայությունները կարգավորող հանձնաժողովի 2009 թվականի սեպտեմբերի 23-ի «ԴԱՆԿՈ» սահմանափակ պատասխա​նատվությամբ ընկերու​թյանը տրամադրված №9/1-47 թույլտվության գործողության ժամկետը երկարաձգելու մասին» №594Ա որոշումը,

3) Հայաստանի Հանրապետության հանրային ծառայությունները կարգավորող հանձնաժողովի 2009 թվականի հոկտեմբերի 14-ի «ԴԱՆԿՈ» սահմանափակ պատասխա​նատվությամբ ընկերու​թյանը տրամադրված ռադիոհաճախակա​նու​թյան օգտագործման №0645 թույլտվության պայմաններում փոփոխություն կատարելու մասին» №650Ա որոշումը:

2. «ԴԱՆԿՈ» սահմանափակ պատասխանատվությամբ ընկերությանը` սույն որոշումն ուժի մեջ մտնելու պահից տասնօրյա ժամկետում Հայաստանի Հանրապետության պետա​կան բյուջե (հաշվեհամար` 900005281812) վճարել ռադիոհա​ճախականության օգտագործման վճարի մասով 2014 թվականի հունիսի 10-ից մինչև 2015 թվականի մարտի 26-ն առաջացած 283 145 (երկու հարյուր ութսուներեք հազար հարյուր քառասունհինգ) դրամ պարտքը: 
3. Ընդունել ի գիտություն, որ «ԴԱՆԿՈ» սահմանափակ պատասխա​նատվությամբ ընկերությունն իրավասու է`

1) սույն որոշման հրապարակումից հետո երեսուն օրվա ընթացքում միջնորդել Հայաստանի Հանրապետության հանրային ծառայությունները կարգավորող հանձնաժողովին` վերանայելու այն.

2) սույն որոշումն ուժի մեջ մտնելու պահից երկամսյա ժամկետում այն բողոքարկել Հայաստանի Հանրապետության վարչական դատարան:

4. Սույն որոշումն ուժի մեջ է մտնում ստորագրման պահից:

